COMISIÓN POLA RECUPERACIÓN DA

MEMORIA HISTÓRICA DA CORUÑA
SOBRE A RETIRADA DA SIMBOLOXÍA FRANQUISTA, CONDENA DO FASCISMO E APLICACIÓN DA LEI DA MEMORIA HISTÓRICA NO ESTADO ESPAÑOL
OVIEDO

   En novembro de 2007, antes de aprobarse a Lei da Memoria Histórica, o alcalde Gabino de Lorenzo (ten maioría absoluta o PP) formou a Comisión da Memoria Histórica, nomeando a 11 expertos, que se reunían todos os mércores, para eliminar as rúas que levan nomes de acontecementos, militares ou políticos relacionados co franquismo.

   Esta comisión propón a eliminación de 17 rúas franquistas, que é asumida polo Alcalde: Coronel Aranda, Tenente Coronel Teijeiro (suprímese tamén a estatua), Tenente Coronel Rafael Gallego, Comandante Caballero, Comandante Bruzo, Comadante Janáriz, Juan Fernández Capalleja, Comandante Vallespín, Capitán Almeida, Celestino Mendizabal, Rafael Gallego, 19 de julio (día en que se inicia a sublevación militar en Oviedo), División Azul, Alferez Provisional, Sargento Provisional, Praza de la Liberación (conmemoraba a chegada das tropas das Milicias Galegas, co Tenente Coronel Teijeiro ao fronte).
PALMA DE MALLORCA

   O 8 de maio de 2008 a alcaldesa Aina Calvo (PSOE) asinaba un decreto da alcaldía polo que se cambian 141 rúas, prazas e parques da cidade, das que 68 corresponden a referencias á exaltación militar, á Guerra Civil e á Ditadura. O cambio da toponimia era un dos puntos que forman parte do Programa de Goberno asinado entre o PSOE, Bloc e Unión Mallorquina.
   A concelleira de Cultura presentou o cambio de denominación das rúas para “velar pola súa adecuación á lingua (todos os nomes das rúas estarán en catalán), cultura e valores democráticos”. Creouse unha Comisión Especial para a Toponimia de Palma, que fixo a proposta de novos nomes, atendendo á nomenclatura popular tradicional e a elementos culturais autóctonos, e apostando polos nomes de mulleres. O Decreto inclúe  a normalización lingüística dalgunhas rúas, a corrección de erros e o nomeamento de rúas novas. Os cambios afectan tamén a rúas relacionadas coa Igrexa Católica.
   O 1 de maio de 1942 o concello de Palma aprobaba un Decreto que cambiaba o nome de 229 rúas. Estas foron modificándose en 1979 co primeiro alcalde democrático Ramón Aguilo (PSOE) e cos alcaldes Joan Fageda (PP) e Catalina Cirer (PP).

   O concello procederá ao cambio das placas das rúas e informará a cada domicilio da variación da nomenclatura. A partir dese momento, cada cidadán deberá realizar os trámites de cambio de dirección en aqueles aspectos que afectan a cada persoa –banco, compañías de seguros, etc.- mentres que será o propio concello quen notifique os cambios a correos, compañías de electricidade, auga, teléfono, etc.
SEVILLA

   O Pleno do concello de Sevilla aprobaba por unanimidade (PSOE, PP e IU) o 18 de xullo de 2008 retirar ao xeneral Gonzalo Queipo de Llano o título de Fillo Adoptivo e a Medalla de Ouro da cidade.
   Despois do traballo desenvolvido pola Comisión Municipal de Memoria Histórica, o Pleno aprobaba o cambio de nome de 40 rúas con referencias franquistas, entre elas ás do Presidente Carrero Blanco, xeneral Merry, Ramón de Carranza, Belchite, Brunete e dos ministros de Franco: Utrera Molina e Joaquín Benjumea Burín. O PP aprobaba o cambio de 25 rúas e mantiña reservas sobre 15. O acordo plenario sometíase a un mes de alegacións.

   O Pleno da Deputación de Sevilla aprobaba por unanimidade (PSOE, PP, IU e PA) retirar a Franco a Medalla de Ouro da Deputación e ao xeneral Queipo de Llano o título de Fillo Adoptivo.

JEREZ DE LA FRONTERA (CÁDIZ)

   O Pleno do concello de 29 de maio de 2008, presidido pola alcaldesa Pilar Sánchez (PSOE), aprobaba por unanimidade (PSOE, PP, IU e PA): “Mostrar a satisfacción pola aprobación da Lei da Memoria Histórica”; “Condenar expresamente o Golpe de Estado de 1936”; “Manifestar o total desacordo coa presenza de símbolos franquistas da calquera natureza na nosa cidade”; “Proceder a eliminar do termo municipal os escudos, insignias, placas e outros obxectos ou mencións conmemorativas de exaltación, persoal ou colectiva, da sublevación militar, da Guerra Civil e da represión da Ditadura en calquera das súas expresións, así como o nome da todas as rúas do municipio que fagan referencia á guerra civil e á ditadura franquista ou calquera dos seus promotores, inspiradores, ou persoas que exerceron algún tipo de poder durante a mesma”.
   “Para levar a cabo este labor, constituirase unha Comisión de Seguimento e Valoración da Simboloxía e Nomenclátor relativo á Guerra Civil e á Ditadura do Réxime de Franco, presidida pola Alcaldesa ou persoa en que delegue e composta por un representante de cada grupo municipal, por unha representación de cada unha das tres asociacións de memoria histórica con implantación na cidade, e por un funcionario que actuará como secretario, con voz mais sen voto”.
CÁDIZ

   A Comisión de Honras e Distincións do concello de Cádiz acordaba por unanimidade (PSOE, PP e IU) o 7 de maio de 2008 retirar ao ditador Franco a Medalla de Ouro da cidade.
   O Pleno da Deputación de Cádiz aprobaba o 9 de abril de 2008 cos votos de PSOE e PP e a abstención do PP, retirar a Franco o título de Presidente de Honor. Na mesma sesión aprobouse a rehabilitación de 32 funcionarios da Deputación, que foron represaliados, coa colocación dunha placa conmemorativa.

MÁLAGA
   O Pleno da Deputación de Málaga, presidida polo PSOE, aprobaba no pleno de 2 de decembro de 2008 a retirada de 36 honores e distincións concedidas a militares golpistas, ministros de Franco, Gobernadores Civís, Presidentes da Deputación, etc. da época da Ditadura. Xustificaban este acordo en que “Estas distinciones no pueden tener validez en un régimen democrático”.
NAVARRA
   O 10 de marzo de 2003 o Pleno do Parlamento de Navarra, presidido polo socialista José Luis Castejón Garúes –cos 28 votos a favor de todos os grupos da cámara, excepto os 22 parlamentarios de UPN, que se abstiveron- ratificaba a proposta da Comisión Especial de Convivencia e Solidariedade Internacional do día 21 de febreiro de 2003, sobre a lembranza, recoñecemento e reparación moral das persoas fusiladas e represaliadas durante a guerra civil en Navarra, e aprobaba o seguinte texto:

“1. El Parlamento de Navarra avala y suscribe la 'Declaración en favor del reconocimiento y reparación moral de las ciudadanas y ciudadanos navarros fusilados a raíz del 36' propuesta por la 'Asociación de familiares de fusilados y desaparecidos de Navarra a raíz del golpe militar del 18 de julio', cuyo contenido es el siguiente: 

'Es público y notorio que en Navarra, uno de los lugares donde se gestó el golpe militar contra la República democráticamente constituida, no se desarrolló en 1936 enfrentamiento bélico alguno, y, sin embargo, unas tres mil personas fueron asesinadas por ser considerados afines a la República o simplemente por sus ideas. 

Los asesinatos se llevaron a cabo por partidas organizadas a tal fin por los sublevados, dirigidos por sus juntas de guerra, y sin mediar ningún atisbo de legalidad ni formalismo alguno. Estos actos criminales se llevaron a cabo no sólo con el beneplácito de la jerarquía eclesiástica de la Iglesia Católica, manifestada públicamente a favor del llamado 'Alzamiento', sino en algunos casos con su participación directa. 

Los familiares debieron sumar al drama de la pérdida de un ser querido toda la injusticia derivada de una guerra y la dictadura impuesta; el dolor y la situación de incertidumbre ante los desaparecidos, la disgregación de los núcleos familiares por las penas de cárcel y destierra, las secuelas psíquicas que muchas personas no pudieron superar nunca y pagaron con la enfermedad y la muerte prematura, la penuria económica (muchos sufrieron el expolio de sus propiedades) y el horror cotidiano de las afrentas públicas (cortes de pelo y paseos...), los agravios e insultos (lanzados desde todas las instancias oficiales y medios de comunicación de la dictadura o, en algunos casos, desde los púlpitos de las iglesias, y continuados en la calle al amparo de estas entidades), la persecución brutal del euskara y de la cultura euskaldun, la proscripción oficial, la marginación social y la indefensión más completa. 

Tras la muerte del dictador Franco, en muchos casos, los familiares y amigos de los asesinados desenterraron los cadáveres de cunetas, descampados y tapias. Lo hicieron a la luz del día, con el cariño y la dignidad de sus allegados, pero sin el reconocimiento oficial. 

Ninguna de las instituciones de Navarra implicadas en el golpe militar o en la dictadura reconocieron sus gravísimos actos ni pidieron perdón públicamente. Tampoco lo ha hecho hasta la fecha la jerarquía de la Iglesia Católica. 

En bastantes lugares del mundo al concluir las dictaduras o periodos nefastos del pasado y cargados de crímenes políticos se crean 'comisiones de la verdad', se abren espacios públicos desde las más altas instituciones para debatir, para esclarecer y en el fondo para que haya una catarsis que permita restablecer la verdad, reparar con justicia a las personas y cerrar las heridas del pasado. El resultado, sin embargo, aunque doloroso y fuerte permite establecer un punto de partida mejor que cuando se obvia el tema y se actúa como si tales hechos, que marcaron tan profundamente la sociedad -a toda ella, a las víctimas y a los represores- no hubieran existido. 

En nuestra querida tierra un velo de silencio cubre estos acontecimientos, a pesar de afectar directamente a varias decenas de miles de ciudadanas y ciudadanos navarros que en la intimidad y no sin temor transmiten de generación en generación aquella horrible tragedia. 

No es bueno que la sociedad navarra continúe agachando la cabeza. Puede y debe saldar aquella tragedia consigo misma y colmar ese vacío de justicia. Con este reconocimiento tardío se pretende realizar un acto de justicia. Actuar así levantará acta de una sociedad en convivencia más justa y respetuosa de todas las ideas e, igualmente, de una democracia más profunda. En ese sentido es consecuente que las instituciones de Navarra pongan las condiciones para eliminar aquellos elementos simbólicos contrarios a la libertad y representativos de ese pasado que deseamos superar. 

A partir de ahí la ciudadanía de hoy y las futuras generaciones podremos encarar el futuro sin ese baldón misterioso del que nadie habla en público y sabremos extraer las correspondientes enseñanzas de la memoria histórica. Especialmente destacaremos una. Ninguna idea puede justificar tamañas barbaridades que deshumanizan a la persona hasta su límite máximo -la muerte que asolan de dolor a sus seres más queridos, que degradan hasta lo más bajo a los ejecutores y que dejan un legado marcado por sufrimientos y odios muy negativos y profundos a las generaciones futuras.

Así pues, nunca más y para nadie aquellos horrores. Por todo ello el Parlamento de Navarra declara que aquellos hombres y mujeres fueron vilmente asesinados sin juicio, sin nada que lo justifique, antes al contrario defendieron con sus vidas la libertad, el progreso y la justicia social. Por ello no dudamos en proclamar que forman parte de la selecta pléyade de navarros y navarras que mayores aportaciones ha realizado a favor del bien común de nuestra tierra. Murieron por la libertad y la justicia social y desde el Parlamento de Navarra les rendimos nuestro más sincero reconocimiento y homenaje'. 

2. El Parlamento de Navarra declara que nadie puede sentirse legitimado, como ocurrió en el pasado, para utilizar la violencia con la finalidad de imponer sus convicciones políticas y establecer regímenes totalitarios contrarios a la libertad y a la dignidad de todos los ciudadanos, lo que merece la condena y repulsa de nuestra sociedad democrática. 

3. El Parlamento de Navarra apoya la iniciativa del Ayuntamiento de Sartaguda de erigir un monumento-escultura en recuerdo de los asesinados en la guerra civil de 1936, muestra su voluntad de estar representado en la inauguración del Monumento e insta al Gobierno de Navarra a apoyar económicamente su construcción. 

4. El Parlamento de Navarra insta al Gobierno de Navarra y al resto de las Administraciones Públicas a coordinarse y cooperar con los medios materiales y humanos necesarios para facilitar la exhumación, identificación y enterramiento de las víctimas de la Guerra Civil que por defender sus ideas políticas fueron asesinados y enterrados sin identificar en fosas comunes. 

   En este sentido, el Parlamento de Navarra solicita a los distintos organismos de la sociedad que posean documentación en sus archivos históricos (civiles, religiosos y militares) acerca de partidas de nacimiento o defunción de estos años, que los pongan a disposición de la opinión pública para facilitar el conocimiento del paradero de los restos de los fusilados en el 36”.

   Máis  de 7.000 persoas asistiron o 10 de maio de 2008 a inauguración en Sartaguda do Parque da Memoria, con presenza das asociacións promotoras e de unha ampla representación do Parlamento de Navarra e dos concellos da Comunidade Foral. Neste parque de 6.000 metros cadrados levántase un monumento ás 3.431 persoas de Navarra asasinadas polo franquismo, cuxos nomes figuran nun muro, e que tivo un presuposto de 480.000 euros: 250.000 aportados polo Parlamento de Navarra, 120.000 polo ministerio da Presidencia e o resto por 85 concellos navarros.
   O Pleno do Parlamento de Navarra de 19 e abril de 2008 aprobaba por unanimidade (PSOE, UPN, Nafarroa Bai, CDN, IU) unha moción que instaba ao Goberno Foral a elaborar un plan para a eliminación dos símbolos franquistas existentes en Navarra. 

PAMPLONA

   Veciños do barrio da Chantrea solicitaban xudicialmente en 2004 o cambio de nome de 20 rúas franquistas do barrio. Unha resolución do Tribunal Administrativo de Navarra de febreiro de 2008 daba a razón aos veciños e anulaba a denominación desas rúas, acordada polo Pleno municipal de 24 de xuño de 1954. Entres os nomes que desaparecerán figuran destacados militares golpistas e outros que loitaron co exército de Franco e morreron nos primeiros días da sublevación militar. Na súa resolución o Tribunal sinala que estas rúas da Chantrea son “un perfecto exemplo do uso simbólico do nomenclátor por parte do réxime franquista”.
MADRID

   O grupo municipal socialista do concello de Madrid denunciaba en setembro de 2006 que despois de 27 anos de democracia  continúen existindo na capital máis de 160 rúas con nomes que lembran o “horror, a infamia, o sangue, a violencia,os asasinatos e o enfrontamento entre os españois”. O PSOE reclamaba a constitución dunha Comisión da Memoria Histórica, coa presenza de todos os grupos municipais, para a retirada de escudos, insignias e símbolos franquistas.

   O portavoz municipal do PSOE, Óscar Iglesias, acompañado doutros dirixentes do partido, participaba o 14 de setembro de 2006 na campaña pola retirada de simboloxía franquista, concentrándose na rúa do xeneral golpista Yagüe; debaixo da placa oficial colocaron o nome de “rúa da Fraternidade”.

PALENCIA

   O 15 de marzo de 2008 inaugurábase no Parque de la Carcavilla da cidade de Palencia  un monumento ás 497 persoas da provincia asasinadas polo franquismo, cuxos nomes figuran nun muro. O monumento, cun presuposto de 57.000 euros, foi financiado polo ministerio da Presidencia.

CATALUÑA

   O Departamento de Relacións Institucionais da Generalitar anunciaba en outubro de 2007 a realización dun inventario dos monumentos e símbolos franquistas que permanecen en edificios oficiais e igrexas da Cataluña, para proceder a súa retirada. Segundo fontes da Generalitat quedan moi poucos e hai unhas axudas económicas para a eliminación da simboloxía franquista. O Departamento de Medio Ambiente e Vivenda xa procedeu á retirada das placas do Ministerio da Vivenda franquista que había nos edificios de protección oficial.

   En Cataluña existe unha Dirección Xeral da Memoria Democrática e o Parlamento de Cataluña aprobaba o 24 de outubro de 2007 a creación do Memorial Democratic, cunha Xunta de Goberno de 23 membros; esta institución está dedicada a recuperar a memoria democrática e entre as súas funcións está render homenaxe á persoas que sufriron persecución por “motivos ideolóxicos, de consciencia, relixiosos ou sociais”.
   O concello de Barcelona anuncia en xaneiro de 2009 que, en aplicación da memoria histórica, non concederá subvencións para a rehabilitación de edificios a aquelas comunidades de propietarios que non retiren as placas que co xugo e as frechas identificaban aos edificios de protección oficial do franquismo. O concello prorrogará por tres meses a campaña para a retirada gratuíta destes símbolos franquistas.

ANDALUCÍA

   O Parlamento de Andalucía aprobaba en outubro de 2007 unha Proposición non de Lei na que instaba ao Consello de Goberno da Xunta de Andalucía a:
· Elaborar o estudo das resolucións dos tribunais de responsabilidades políticas e analizar xuridicamente a nulidade radical de todos os procesamentos por motivos políticos desenvolvidos durante o franquismo en Andalucía.

· Elaborar un estudo e análise xurídica das incautacións de bens materiais realizadas a persoas físicas e xurídicas polo réxime franquista en Andalucía.

· Creación dun catálogo de monumentos franquistas en Andalucía e establecemento dun plan para a súa eliminación.
· Elaboración, como directriz de obrigatorio cumprimento municipal, dunha relación de rúas con denominacións franquistas en Andalucía e a súa substitución por outras democráticas.

VIGO
   O Pleno do concello de Vigo de 31 de marzo de 2008 aprobaba -cos votos do PSOE e BNG e a abstención do PP- dedicar seis rúas da cidade a mulleres represaliadas polo franquismo:

   Rosario Hernández Diéguez, A Calesa, filla dun ferroviario anarquista, vendía xornais nun portal e abandeiraba manifestacións da esquerda. Tiña 16 anos cando foi violada, mutilada e asasinada.

   Ángela Iglesias Rebollar, A Protestante, era evanxelista, tiña 26 anos e dous fillos. Foi asasinada, acusada de agachar a fuxidos.

   Carmen Miguel Agra, pertencía ás Xuventudes Comunistas e á Agrupación de Mulleres Antifascistas de Vigo, e tiña dúas fillas; morta no asalto ao bou Eva.
   Margarita Bilbatúa Zubeldia, era costureira, irmá de Antonio e Demetrio, dirixentes da Fronte Popular, que foron fusilados. Fuxiu a Francia, onde estivo internada nun campo de concentración.

   Urania Mella Serrano, artista plástica. Filla do pensador anarquista  de Vigo Ricardo Mella Cea. Tiña catro fillos. O seu marido foi fusilado e ela pasou 12 anos no cárcere; morreu aos 45 anos, un mes despois de saír do cárcere.

   Mercedes Núñez Targa, Paquita Colomer, militou na resistencia francesa, despois de pasar tres anos no cárcere de Ventas e fuxir a Francia.

   O concello de Vigo acordara tamén incorporar outros nomes de mulleres ao nomenclátor da cidade: Clara Campoamor, Inés Pérez de Ceta, Ángeles Alvariño, Xohana Torres, Mercedes Rubial.

   Antes de aprobarse a Lei da Memoria Histórica, o tenente alcalde de Vigo, Santiago Domínguez, adiantaba en novembro de 2007, que o departamento de Patrimonio Histórico xa contactara cunha empresa para a retirada do escudo franquista da Casa das Artes e de todas as placas franquistas instaladas en edificios polo Ministerio da Vivenda. Domínguez apoiaba a constitución dunha Comisión, aberta ás asociacións da memoria histórica, para a eliminación da simboloxía franquista.

OURENSE

   O Pleno do concello de Ourense –cos votos do PSOE e BNG e a abstención do PP- aprobaba o 12 de novembro de 2007 (antes de aprobarse a lei da Memoria Histórica) o cambio das tres últimas rúas franquistas: Capitán Eloy será Rúa da Concordia; Coronel Ceano, Rúa de Santa Eufemia; xeneral Aranda pasará a denominarse Ribeira de Canedo.
   Desaparece tamén o escudo franquista da Subdelegación do Goberno e nos últimos anos retiráronse os escudos fascistas do palacio de Xustiza e da sede do INNS. A rúa do Xeneral Franco é hoxe Rúa Progreso e a de José Antonio, Paseo.
AS PONTES

   O concello aprobaba por unanimidade, o 8 de xaneiro de 2009, retirar ao Ditador Franco a Medalla de  Ouro, concedida en 1950, así como as Medallas de Prata ao ministro de traballo con Franco, José Antonio Girón de Velasco, e ao xeneral Constantino Lobo Montero.
CURTIS
   O Pleno do concello de Curtis de outubro de 2008 (maioría absoluta do PP) acordaba a retirada de nomes de rúas franquistas, despois de que a Comisión pola Recuperación da Memoria Histórica da Coruña celebrase diversas actividades para conmemorar o centenario do nacemento do guerrilleiro Benigno Andrade García “Foucellas”. Entre as suprimidas están as rúas do Generalísimo, José Antonio, Calvo Sotelo, General Mola e Nieto Antúnez.
VILAGARCÍA

   O concello, presidido po unha alcaldesa do PSOE, propuña en decembro de 2008 a retirada da Medalla de Ouro da cidade a Franco, a distinción da Perla de Arousa á esposa de Franco, Carmen Polo, e a distinción de Fillo Adoptivo e Fillo Predilecto ao sarxento da Garda Civil que dirixiu a sublevación militar de xullo de 1936: “O sentido deste acordo é facer xustiza histórica cos demócratas deste país; a existencia de mencións conmemorativas de protagonistas directos da represión, ten que ser corrixido. polo simple sentido da xustiza e sensibilidade democrática”. Ademais, o concello solicitará aos herdeiros do Ditador Franco que devolvan ao concello tanto a medalla como a perla.
                     RETIRADA DE ESCUDOS FRANQUISTAS

   En febreiro de 2007 retirábase o escudo franquista -coa aguia e o lema “Unha Grande e Libre”- das vidreiras da entrada do Palacio de Valdecarzana, sede do Tribunal Superior de Xustiza de Asturias; foi substituído por un escudo de Asturias.

   Coa reforma do edificio de Correos da Coruña, retiráronse dous escudos franquistas que había nas vidreiras da sala central, que foron substituídas polo escudo da Coruña.

   Poucos días despois da toma de posesión do novo Goberno Municipal de Ferrol, a concelleira de Cultura, Yolanda Díaz, anunciaba en xuño de 2007 que se pediría presuposto para a retirada inmediata do escudo franquista dunha vidreira dunha dependencia municipal.
   O concello de Barbate (alcaldía do PSOE) inauguraba en setembro de 2008 a nova vidreira restaurada da entrada principal co escudo de Barbate, onde antes estaba o escudo franquista. Este traballo foi realizado cunha subvención de 10.000 euros da Deputación. Este concello vai cambiar tamén o nome de medio centenar de rúas franquistas que hai no casco urbano.

